
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী





শুনে পুণ্যকথা, করে সজ্জনের সেবা,

আমি ত বুঝি না তাহে দোষ দিবে কেবা,

ভয় বা কাহারে!




রাজা




   মহারাণী, প্রজাগণ

ক্ষুব্ধ অতিশয়। চাহে তা'রা নির্বাসন

মালিনীর?





মহিষী




  কি বলিলে! নির্ব্বাসন কারে!

মালিনীরে? মহারাজ, তােমার কন্যারে?





রাজা




ধর্ম্মনাশ আশঙ্কায় ব্রাহ্মণের দল

এক হ'য়ে—





মহিষী




   ধর্ম্ম জানে ব্রাহ্মণে কেবল?

আর ধর্ম নাই? তাদেরি পুঁথিতে লেখা

সর্ব্ব সত্য, অন্য কোথা নাহি তা’র রেখা

এ বিশ্বসংসারে? ব্রাহ্মণেরা কোথা আছে।

ডেকে নিয়ে এস। আমার মেয়ের কাছে

শিখে নি ধর্ম্ম কারে বলে। ফেলে দিক

কীটে কাটা ধর্ম্ম তা’র ধিক্, ধিক্ ধিক্!

	        এই পাতাটি অন্য কোনো ভাষায় উপলব্ধ নয়।

